
TISSA-UUM MENGORAK LANGKAH JALIN KERJASAMA ANTARABANGSA DENGAN UCR 
DAN NTU 

 
UUM ONLINE: Pusat Pengajian Tunku Puteri Intan Safinaz (TISSA-UUM) mengorak langkah di 
peringkat antarabangsa apabila mengadakan perbincangan dengan dua universiti terkemuka luar 
negara iaitu Universiti of California Riverside (UCR), Amerika Syarikat dan Nottingham Trent 
Universiti (NTU), United Kingdom dalam satu pertemuan di Kuala Lumpur, baru-baru ini. 
 
Pertemuan pertama dengan wakil UCR iaitu Regional Director for Korea, Japan and Southeast 
Asia, Boe Choi dan Regional Director for China, Taiwan and Hong Kong, Global Engagement 
Office, Yang Li membincangkan tentang potensi kolaborasi di antara UCR dan TISSA-UUM yang 
menjadi titik permulaan bagi mengeratkan hubungan kerjasama di antara dua benua ini.  
 
UCR merupakan universiti yang diiktiraf sebagai fastest-rising ranked university dan menduduki 
tangga ke-35 di antara universiti awam di Amerika Syarikat, selain menduduki kelompok 1 peratus 
teratas dalam kalangan universiti awam berprestij peringkat global.  
 
UCR juga telah menghasilkan dua penerima anugerah Nobel Laureates dan lantikan 10 ahli di 
dalam  National Academies of Science and Medicine, Amerika Syarikat. 

Pada pertemuan kedua dengan NTU yang diwakili oleh College International Manager, Business, 
Law and Social Sciences, NTU Global, Chris Crabot membincangkan tentang potensi pertukaran 
pelajar dan pensyarah antara kedua universiti, perkongsian pintar untuk menjalankan 
penyelidikan serta lain-lain kursus jangka pendek.  
 
NTU merupakan universiti yang mempunyai akreditasi AACSB dan EQUIS.  
 
Kedua pertemuan tersebut telah diwakili Timbalan Dekan, Prof. Madya Dr. Norhani Aripin; Ketua 
Jabatan Audit dan Sistem Maklumat, Dr. Mudzamir Mohamed dan Pengerusi EPAS, Prof. Madya 
Dr. Rohaida Abdul Latif.  
 
Pertemuan itu dijalankan setelah mendapat makluman daripada kedua universiti yang menyertai 
Asia-Pacific Association for International Education (APAIE) Conference di KLCC, baru-baru ini, 
justeru TISSA-UUM telah merebut peluang untuk mengadakan perbincangan tentang potensi 
kolaborasi yang boleh dijalankan.  

